
Општина Берово

ПРОГРАМА 

 за активностите на Општина Берово во областа на социјалната заштита за 2021 година

Годишна програма

2021 година
Одделение за јавни дејности

Изработил

Биљана Марковска
Биљана Каламадевска  
Врз основа на член 22, став 1, точка 7, член 36 и 62 од Законот за локалната самоуправа (“Сл. весник на РМ број 5/02) и член 16 став 1 точка 7 од Статутот на општина Берово („Службен гласник на Општина Берово“бр. 13/02, 18/07, 30/08, 20/10 и 20/19), Советот на општина Берово на 42-та Седница на Совет одржана на 15.12.2020 година, донесе:
ПРОГРАМА

за активностите на Општина Берово во областа на социјална заштита во 2021 година
ВОВЕД


Социјалната заштита претставува систем на политики, мерки но и активности, со кои се спречуваат  или надминуваат социјалните ризици кај граѓаните.

Со Програмата за социјална заштита, општина Берово се стреми кон намалување  на сиромаштијата  и социјалната исклученост, преку јакнење на капацитетите на лицата од ранливи категории и нивна правилна инклузија во секојдневието на општината, како и секојдневно унапредување на општественото живеење .


Од страна на Градоначалникот на Општина Берово е формиран Општински совет за социјална заштита во кој членуваат 13 претставници од повеќе институции и здруженија на граѓани. Годишната програма за социјална заштита, се донесува врз основа на усвоениот Социјален план од страна на Општинскиот совет за социјална заштита, чија главна цел е задоволување на потребите и интересите на граѓаните во областа на социјалната заштита, зголемување на достапноста на услугите и нивно креирање согласно потребите на најзагрозените граѓани. 

При изработката на Социјалниот план на ниво на општина се мапираат социјалните проблеми кои ги имаат граѓаните во општината и главната активност преку работа на терен беше утврдување на бројот и категоријата на ранливите групи во заедницата.

Програмата за социјална заштита се остварува со преземање на повеќе активности, преку кои оптимално се користат локалните ресурси (ресурсите на општината, образовните, социјалните, здравствените, културните и спортските институции, приватниот сектор, НВО, како и верските и хуманитарни организации). 

Во Програмата за социјална заштита на општина Берово  влегуваат активностите на општина Берово, ОЈУДГ ,,23 Август “ Берово, активностите на ОЈУСЗСЛ „д-р Иван Влашки “Берово и одредени трансфери и активности со кои Општина Берово ќе дава  помош и поддршка во остварувањето на социјална заштита, со средства од општинскиот Буџет и од  донатори. 


Двете установи кои работат на територијата на Општина Берово во областа на социјалната заштита ги реализираат своите активности преку средства приберени по пат на самофинансирање, што значи прибирање на средства од корисниците на услугите, со средства од Буџетот на Општина Берово и преку блок дотација од Министерството за труд и социјална политика, како и разни други дотациски средства кои се реализираат по поднесена апликација од страна на општина Берово. 

Единиците на локалната самоуправа како едни од главните носители на социјалната заштита се одговорни за:

- Донесување на развојни програми за социјална заштита;

- Основање на јавни установи за социјална заштита;

- Развивање на вонинституционални форми за социјална заштита;

- Реализирање на социјални програми во соработка со останатите сегменти јавниот сектор, приватниот сектор и невладини организации
-Развивање на различни иновативни или интервентни форми за социјална заштита
Основни социјални ризици, на кои најчесто се изложени граѓаните се следниве:

- Ризици по здравјето (болест, повреда и инвалидност);

- Ризици од стареење (старост и преживување);

- Ризици по мајчинство и семејство;

- Ризици од невработеност

- Ризици од неинформираност

- Ризици од неадаптираност  кон социјалната средина.

ЦЕЛИ НА ПРОГРАМАТА

· Обезбедување активен однос на Советот на Општина Берово кон задоволување на потребите и интересите на граѓаните во областа на социјалната заштита

· Изнаоѓање форми на згрижување на социјално ранливи групи

· Изнаоѓање форми за социјализација на маргинализирани групи

· Подобрување на стандардот на граѓаните

· Создавање  поквалитетни услови на децата од предучилишна возраст

· Создавање на поквалитетни услoви на децата и младите во локалната заедница

· Инклузија на лицата со посебни потреби во сферата на општественото живеење

· Изнаоѓање на различни форми за помош и едукација на лица со телесна попреченост, деца без родители и родителска грижа, деца со посебни потреби, деца од улица, деца со воспитно-социјални проблеми, деца со еднородителски семејства, лица изложени на социјален ризик, лица засегнати со злоупотреба на дроги и алкохол, старите лица без семејна грижа и сл.
· Продолжен престој на лицата со телесна или ментална попреченост, со различни форми на едукација, работен ангажман според можностите, спортски активности и слично (доколку од страна на МТСП, позитивно биде одговорено на апликацијата по повик)
· Обезбедување на интерактивен културно забавен живот на стари и изнемоштени лица со дневен престој на стари лица во ОЈУСЗСЛ ,,Д-р Иван Влашки”,  сервисни услуги за грижа на стари и изнемоштени лица во домашни услови
· Организирање на различни видови работилници за подигање на свеста на населението 
· Еднакви можности меѓу жените и мажите, недискриминација, поттикнување и развој на лични и општествени вредности

· Поттикнување на населенеието на размислување за форми на социјална заштита 
 АКТИВНОСТИ

Активностите на општина Берово во областа на социјалната заштита ќе бидат насочени кон поттикнување, поддржување и помагање за остварување на целите на оваа Програма и тоа: 
· Снабдување на центар за продолжен престој на лицата со телесна или ментална попреченост со соодветна опрема

· Помош на семејства што имаат лице со хендикеп

· Згрижување во дневен центар со продолжен престој на лица со телесна или ментална попреченост

· Интегрирање во општеството на лица со телесна или ментална попреченост

· Информирање за начини на вработување на лица со телесна или ментална попреченост

· Анимирање на институциите кон подигање на свеста за лица со телесна или ментална попреченост

· Активирање на лица со телесна или ментална попреченост во различни видови дневни работилници 

· Активирање на лица со телесна или ментална попреченост во различни видови спортски настани

· Обезбедување на социјални пакети на семејства со социјални проблеми и на ромски семејства 

· Обезбедување на школски прибор на почетокот од учебната година на деца со воспитно-социјални проблеми, деца од многудетни семејства

· Доделување на новогодишни пакетчиња  на деца со воспитно-социјални проблеми, деца од многудетни семејства

· Обезбедување на парични средства за првородено дете во 2020 година, на територијата на Општина Берово

· Обезбедување на финансиска помош, како еднократна финансиска помош на лица изложени на социјален ризик, социјано загрозени ученици, лица со ниски примања, лица неспособни за работа, болни лица, лица со телесна попреченост, хендикепирани лица, самохрани родители, семејства настрадани од елементарни непогоди, месни заедници и Здруженија на граѓани и слично. 
· Субвенционирање на 10 кубни метри вода(секој месец)

· Мотивирање на талентирани и истакнати ученици, истакнати студенти и наставен кадар по општинските училишта

· Згрижување на лица во ОЈУСЗСЛ ,,Д-р Иван Влашки”
· Обезбедување на интерактивен културно забавен живот на стари и изнемоштени лица со дневен престој на стари лица во ОЈУСЗСЛ ,,Д-р Иван Влашки”,  сервисни услуги за грижа на стари и изнемоштени лица во домашни услови
· Мобилни различни видови социјални и здравствени услуги за старите лица во градот и  руралните средини

· Превентивно делување (во соработка со педагошко-психолошка служба во училиштата), детекција, советување, работилници

· Превенција од социјален ризик и подигање на јавната свест, работа со поединци и семејства во социјален ризик, јакнење на соработката на институциите на локално ниво

	ПРИОРИТЕТНА ОБЛАСТ НА ДЕЛУВАЊЕ: СОЦИЈАЛНА ЗАШТИТА 

	Ред.

Бр.
	Активност
	Период на

реализација
	Корисници
	Планирани

средства


положба


целата година 

	
	• лица со ниски прамања; 

• приматели на социјална помош; 

• лицата кои се во загрозена 

состојба поради болест, болнички 

третмани и хируршки зафати; 

• лица кои претрпеле елементарни 

непогоди и несреќи и 

• лица неспособни за работа
	150.000,00 денари од 

Буџет на општина 

Берово

	2.
	Еднократна парична помош за новородено дете
	Континуирано 

во текот на 

целата година
	· Новородени деца чии родители се жители на Општина Берово 
	200.000,00 денари Буџет на општина Берово

	3.
	Парични средства за првородено дете во 2020 година, на територијата на Општина Берово
	Во месец јануари 
	· Првото дете кое што ќе се роди на територијата на општина Берово
	10.000,00  денари од Буџет на општина Берово 

	4.
	Субвенционирање на првачањата на територијата на Општина Берово 
	На почеток на учебната година (септември)
	· Првачињата од ООУ,,Дедо Иљо Малешевски” и првачињата од ООУ,,Никола Петров Русински”
	300.000,00
денари од Буџет на општина Берово

	5.
	Субвенционирање на учениците од прва година на територијата на Општина Берово
	На почеток на учебната година (септември)
	· Ученици од прва година кои своето образвование ќе го продолжат во ОСУ,,Ацо Русковски”
	300.000,00

денари од Буџет на општина Берово

	6.
	Стипендија за најдобрите ученици во средното образование
	Од септември до мај
	· Одлични ученици од средното образование кои освоиле награди на натпревари
	200.000,00

денари од Буџет на општина Берово

	7.
	Субвенционирање на 50 семејства од социјално ранливи категории со плаќање на максимум  10 кубни метри вода секој месец
	Континуирано 

во текот на 

целата година


	· Лица со ниски примања или без примања

· Лица приатели на социјална помош


	100.000,00 денари од Буџет на општина Берово 

	8.
	Новогодишни подароци за децата со посебни потреби и деца без родители и родителска грижа во Мал групен дом
	Декември
	Децата од мал групен дом и дневен центар за лица со посебни потреби
	20. 000,00 денари од Буџет на општина Берово 

	9.
	Партипација на ромски деца за посета на предучилишна установа
	Континуирано во текот на цела година
	Ромски семејства со ниски примања 
	400.000,00

	10.
	Набавка на социјални пакети
	По потреба
	•
Социјално загрозени лица

•
Лица во загрозена состојба поради болест, болнички третман или хирушки зафат

•
Лица неспособни за работа
	10.000,00 

	11.
	Поддршка на проектни активности на Здруженија на граѓани за хуманитарни акции
	По потреба


	· Социјално загрозени лица

· Лица во загрозена состојба поради болест, болнички третман или хирушки зафат
· Лица неспособни за работа 
	30.000,00 денари

Буџет на општина Берово

	12.
	Подршка на Стари изнемоштени лица во домашни услови од Берово и од руралните средини

8.500.000,00 денари обезбедени преку апликација на јавен повик од страна на МТСП, а ќе бидат реализирани преку Дом за стари лица ,,д-р Иван Влашки” како давател на услуги
	· јануари-март воспоставување на услугата

· март-декември испорака на услугата
	· Социјално загрозени лица

· Лица во загрозена состојба поради болест, болнички третман или хирушки зафат

· Лица неспособни за работа 

· Лица над 65 години на кој им е потребна помош за реализирање на секојдневните активности а кои живеет сами
	/

	13.
	Реконструкција и адаптација на просторија во објект стара гимназија  и реконструкција на постоечко детско игралиште со набавка на реквизити за лица со попреченост
	По добиена апликација од МТСП 
	· Лица со попреченост

· Родителите на лица со попреченост 

· Невработени лица 
	/

	14.
	Изработка на проект Реконструкција и адаптација на објект Стара амбуланта 
	
	· Поголема категорија на лица во социјален ризик
	60.000,00

	15.
	Кофинансирање за релизација на 2 фаза од проектот доградба на 4 занимални во ОЈУДГ ,,23 Август” 
	По завршување на првата фаза од доградбата на 4 занимални
	· Деца од предшколска возраст, вработени во детска градинка и нивните родители 
	2.020.000,00

	16
	Општинско корисна работа СДЦ
	Континуирано по одобрување на апликација 
	· Лица од ромската заедница 
· Невработени лица од ромската заедница

· Жени ромки 

· Стари изнемоштени лица 

 
	Средствата ќе бидат обезбедени од Швајцарска агенција за развој и соработка 

	17
	Општинско корисна работа преку УНДП 
	Континуирано по одобрување на апликација
	· Стари лица на кој им е потребно помош и поддршка во 
· Ученици со попреченост во основното и средното училиште  и

· Лица со телсна и ментална попреченост

· Невработени лица 
	300.000,00 денари, кофинансирање на 20 % од вкупната сума од општина Берово 

	18.
	Јавни работи 
	Од април до септември  
	· Невработени лица со ниско и средно образование 
	300.000,00 во кои спаѓа и учеството од 20 % за реализација на јавни работи преку АВРМ  

	19.
	Изградба и реконструкција на куќи на ромски семејства во ризик, мала инфраструктура за роми и изработка на урбанистички план
	Од 2021 до 2024 година 

По одобрена апликација преку ЕУ , зависно од динамиката на проектот
Средствата за кофинансирање се предвидени во Програма за ЛЕР Г1 
	· Ромски семејства во ризик кои имаат несоодветни услови за живот 
	/

	
	ВКУПНО 
	
	
	4.400.000,00



Трансферите до физичките лица ќе ги реализира Градоначалникот на општина Берово согласно оваа Програма, по барање на лицата, поткрепено со соодветна документација .  

Општинска јавна установа, детска градинка ,,23 Август” Берово 


Во детската градинка ,,23 Август” во тек е доградба на 4 занимални за проширување на капацитетите на градинката и конечно решавање на проблемот со мал капацитет. Преку проект, ,,Зајакнување на општинските совети”, финансиран од Швајцарската агенција за развој и соработка, а кој е изгласан на партиципативен начин, преку Форуми во заедницата, одобрени се средства во вкупен износ од 2.698.491,00 за внатрешно уредување на 4 занимални во детската градинка ,,23 август” во Берово.


Вкупниот износ по спроведената јавна набавка, потребен за внатрешно уредување е 4.716.807,44 од кои 2.698.491, се од Швајцарската агенција, а преостанатите 2.018.316,44, заокружени на 2.020.000,00 денари се предвидени да бидат кофинансирани од општинскиот Буџет за 2021 година. 

Општинската јавна установа за социјална заштита на стари лица Д-р Иван Влашки

Општина Берово со помош и соработка со Холандско-Македонската хуманитарна организација и Министерство за труд и социјална политика ја отвори Општинската Установа Дом за стари лица, кој се наоѓа на влезот во Берово. Општина Берово како основач на јавната установа ќе го поддржува тековно работење на оваа установа. На почетокот на 2019 година, оваа општинска јавна установа го прошири својот капацитет од постоечните 15 на 29 легла за корисниците. Во 2020 година извршена е  реконструкција на третата ламела, која е во завршна фаза. Општина Берово учествуваше на регионални форуми во заедницата и преку Швајцарската агенција за развој и соработка и Министерството за локална самоуправа, обезбедени се средства за  внатрешно уредување на истата. Според проектот, третата ламела ќе може да згрижи уште нови 10  корисници, според сите стандарди и домот ќе добие една целина со капацитет од  вкупно околу 40 корисници. 

Годините наназад, домот за стари лица работи цело време со пополнет капацитет и константно на листата на чекање за сместување има голем број корисници . 
Законот за социјална заштита, предвидува децентрализација во сферата на социјалната заштита, преку повици објавени од страна на  Министерството за труд и социјална политика (согласно член 140 и член 145 од Законот за Социјална заштита, Службен весник на РСМ, бр. 104 од 23.05.2019 година), по кој повик во текот на месец октомври 2020 година е склучен договор за имплементација  на проект ,,Возврати со љубов, грижа и почит”, во кој е предвидено нега и грижа на стари лица во домашни услови, за кои ќе се грижат вкупно 20 даватели на услуги и ќе бидат ангажирани Социјален работник,  асистент и возач, а услугата ќе можат да ја користат вкупно 60 крајни корисници, од кои 12 лица во Берово и 48 во селските населби. Министерството ќе обезбеди Грант во висина до 8.568.300 денари за финансирање   на   Проектот   за   развој   на   социјални   услуги . Средствата од грантот ќе се користат единствено за финансирање на развој на социјални услуги за помош и нeгa во домот. 
Трошоци   за   воспоставување   на   социјална   услуга  до  1.656.300   денари, од кои 1.045.000, се за набавка на теренско возило. Вкупни трошоци за давање на услуга по проектиран број на приматели ивкупен број  на часови на испорачана услуга   за 12 месеци во висина од максимален износ до 6.912.000 денари. 

Финансирање


Средствата потребни за реализирање на активностите од  оваа програма ќе се обезбедат од  Буџетот на Општина Берово за 2021 година, преку поддршка  од Министерството за труд и социјална политика, заинтересирани партнери за меѓусебна соработка во земјата и на меѓународно ниво, грантови од организации, здруженија, амбасади и други извори на финансирање, а учеството на партнерите ќе биде определувано при изготвување на конкретната мерка. 

Средствата за новата форма на социјална заштита , се обезбедени  од МТСП. 

Распоредување на буџетските средства


Содржините предвидени во оваа Програма се финансираат со посебна ставка во Буџетот на општината.
 Други форми на активности

Други форми на активности кои ќе се помагаат со средства од Буџетот на општина Берово се:


-обезбедување стручна, техничка и друга поддршка со кадри и опрема со која располага Општината;


-организирање протоколарни и средби за воспоставување соработка на претставници на Општината со потенцијални донатори на проекти од областа на социјалната заштита.


-организирање на хуманитарни акции и хуманитарни форми на културно забавен живот 


Овие форми на активности ќе се реализираа согласно можностите на општина Берово.

Завршни одредби


Градоначалникот на Општина Берово го следи реализирањето на оваа Програма, покренува иницијативи,  дава мислења и поднесува предлози во врска со остварувањето на нејзините цели и активности. 

Општина Берово, преку вработените службеници во Одделението за јавни дејности, ќе ја спроведува и ќе го следи спроведувањето на оваа програма, ќе покренува иницијатива и ќе дава мислења и предлози во врска со остварувањето на предвидените активности и зацртаните цели. 


Оваа Програма влегува во сила осмиот ден од денот на објавувањето во „Сл. гласник на општина Берово”.

Број 09-4040/1                                    
          

              Совет на општина Берово

15.12.2020 год.                                                  

          
               Претседател
 Берово 

